
На пачатку XIX ст. на Еўрапейскiм канты-
ненце склалася надзвычай напружаная мiжна-
родная сiтуацыя. Галоўнымi суб’ектамi еўрапей-
скай палiтыкi з’яўлялiся Англiя, Расiя i Фран-
цыя, якiя вялi зацятую барацьбу за гегемонiю
на кантыненце. Iнiцыятывай валодала Францыя,
якая з прыходам да ўлады Напалеона, захо-
плiвала i ўсталёўвала кантроль над усемi но-
вымi тэрыторыямi. Такая сiтуацыя пачала па-
гражаць непасрэдным iнтарэсам Расiйскай iм-
перыi, якая працягвала ўдзельнiчаць у ваен-
ных каалiцыях еўрапейскiх манархiй, накiрава-
ных супраць Францыi. Каля Цiльзiта былi пад-
пiсаны 7(19) лiпеня 1807 г. мiрны дагавор i са-
юзны трактат, якi меў антыбрытанскую накiра-
ванасць. З тэрыторый былой Рэчы Паспалiтай
у свой час захопленных Прусiяй, было створа-
на Герцагства Варшаўскае. Да Расii была да-
лучана Беласточчына, якая ўваходзiла да гэта-
га часу ў склад Прусii. Заходнiя губернi Расiйс-
кай iмперыi (якiя былi раней часткай Рэчы Пас-
палiтай) знаходзiлiся ў складанай эканамiчнай
сiтуацыi, якая дапаўнялася палiтычнай напру-
жанасцю. Ваенныя дзеяннi патрабавалi вялiкай
колькасцi рэкрутаў, на беларускiх землях знаход-
зiлiся буйныя вайсковыя злучэннi, якiя часта вы-
карыстоўвалi рэквiзiцыённы спосаб забеспячэн-
ня харчамi i фуражом. Эканамiчнаму развiццю
перашкаджала кантынентальная блакада Англii,
да якой Расiя вымушана была далучыцца ад-
паведна ўмоў Цiльзiцкага мiру. Зразумела, што
такая сiтуацыя не магла падабацца мясцовай
шляхце. Да таго ж яна была незадаволена абме-
жаваннямi сваiх палiтычных правоў, якое адбы-
лося пасля далучэння да Расii тэрыторый Рэчы
Паспалiтай i правадзiмай “рэвiзiяй” дваранска-
га паходжання. У шляхецкiм асяроддзi iснавалi
трывалыя сiмпатыi да Францыi – традыцыйна-
га саюзнiка былой Рэчы Паспалiтай. Францыя
дала прытулак многiм эмiгрантам былой Рэчы
Паспалiтай, частка якiх дабраахвотна пайшла ў
французскую армiю. Значную ролю адыгралi i
заявы Напалеона аб магчымасцi ўзнаўлення бы-
лой Рэчы Паспалiтай з яго дапамогай. Ствар-
энне ў 1807 г. Герцагства Варшаўскага было аб-
вешчана як першы крок у гэтым накiрунку. Ся-
род беларускай шляхты праявiлася тэндэнцыя
да руху ў польскую дзяржаву, дзе яны пасту-
палi на вайсковую службу. Гэта прымусiла расiй-
скiя ўлады аб’явiць аб секвестры i канфiскацыi
маёмасцi ад’ехаўшых у Герцагства. Важнай за-

дачай, якая паўстала як перад мясцовымi пра-
французскiмi ўладамi было фармiраванне ўзбро-
еных сiл. Часовы ўрад ВКЛ 25 лiпеня загадаў са-
браць 10000 рэкрутаў. 1 жнiўня было вырашана
стварыць 4 кавалерыйскiя палкi з поўным забес-
пячэннем за кошт насельнiцтва i сфармiраваць
гвардзейскi полк (1000 чал.) з лiку шляхцiчаў-
дабраахвотнiкаў. Справа ў гэтым накiрунку шла
вельмi марудна. Сяляне не выказвалi асаблiва-
га жадання iсцi ў войска, большую актыўнасць
праявiла шляхта. Аднак дабраахвотнiкаў аказа-
лася значна менш, чым чакалi. Частка шляхты
прытрымлiвалася пазiцыi чакання i не жадала
iсцi ў ствараемае войска. У напалеонаўскiм войску
хутка распачалася эпiдэмiя марадзерства, ад
якога пакутвалi мяшчане, сяляне, шляхцiцы, па-
мешчыкi. Напалеон i яго адмiнiстрацыя разу-
мелi небяспечнасць гэтай з’явы, спрабавалi пры-
пынiць цi абмежаваць яе маштабы нават самы-
мi жорсткiмi карамi. Былi створаны спецыяль-
ныя рухомыя вайсковыя каманды для бараць-
бы з марадзерамi i дэзерцiрамi, аднак карды-
нальнага паляпшэння не назiралася. У найбольш
складанай сiтуацыi апынулася беларускае сялян-
ства. Ва ўмовах вайны сяляне пачалi больш ра-
шуча i актыўна супрацiўляцца прыгнятальнiкам
i ўладам. 3 прыходам французскай армii сяляне
чакалi, што Напалеона скасуе прыгоннае права.
Але рэалii вайны (рабункi, рэквiзiцыi, здзекi)
штурхалi сялян на супрацiўленне. Яны актывi-
завалiся i пачалi даваць адпор малалiкiм групам
марадзёраў, нападаць на адстаўшых цi заблуд-
зiўшых салдат, на каманды фуражыраў «Вялi-
кай армii». Такiя выпадкi становяцца звычайнай
з’явай i наносяць вялiкую шкоду французскiм
акупантам i аб’ектыўна спрыяе расiйскай армii.
Дзесяткi тысяч загiнуўшых, безлiч зруйнаваных
гарадоў i вёсак, страту амаль паловы пасяўных
плошчаў i жывёлы. Прыгоннае права было заха-
вана, працягвалiся рэкруцкiя наборы, налогавы
прэс амаль не зменшыўся. У той жа час мясцо-
вая шляхта, скампраметаваная супрацоўнiцтвам
з Напалеонам, захавала свае правы i прывiлеi.
Манiфесты Аляксандра I ад 12 снежня 1812 г. i
30 жнiўня 1814 г. аб’яўлялi амнiстыю дваранству,
схiлiўшымуся да Напалеона, адначасова сялянам
аб’яўлялася “мiласць ад Бога”.

